
GOUVÈNÈ A SIYEN LEJISLASYON KI BAY BENEFIS RETRÈT RETWOAKTIF POU 
ANSYEN OFISYE BUFFALO, CARIOL HORNE  

  
Lejislasyon (S.7209/A.8026) bay yon dat retrèt retwoaktif ki se 5 out 2010 nan Eta 

New York ak sistèm retrèt lapolis lokal ak ponpye  
  

Gouvènè Kathy Hochul te anonse jodi a ratifikasyon lejislasyon (S.7209/A.8026) ki bay 
ansyen ofisye lapolis Buffalo a, Cariol Horne, ke yo te deklare ki pa elijib pou mande 
benefis retrèt pou sèvis lè Depatman Lapolis Vil Buffalo a te revoke li yon fason enjis. 
Malgre revokasyon an te korije epi yo te reyentegre li, revokasyon an te vle di li pa te 
kalifye pou benefis retrèt yo. Lejislasyon an bay Madan Horne kredi sèvis apati dat 
revokasyon enjis li a jiska 5 out 2010, sa ki pèmèt li resevwa pwòp benefis retrèt li yo.  
  
"New York dwe Cariol Horne yon dèt gratitid pou sèvis li anvè kominote Buffalo ak pou 
kouraj li nan yon moman kriz", Gouvènè Hochul te deklare. "Mwen fyè pou m siyen 
lwa sa a, ki pral korije yon enjistis long dat epi asire Ofisye Horne trete avèk diyite ak 
respè li merite".  
  
Yo te revoke Cariol Horne nan Depatman Lapolis Buffalo an 2008 apre li te entèvni sou 
yon polisye ki te mete yon sispèk ki menote nan yon pozisyon ke li t ap etrangle an 
2006. Revokasyon an te fèt kèk mwa anvan li te kalifye pou plan retrèt lapolis la. Depi lè 
a, li te fè fas ak yon batay legal ki te jistifye li. Carol te tounen yon defansè pou refòm 
lapolis, ki enspire lwa tankou "Lwa Cariol", ki egzije ofisye yo pou entèvni nan ka gen 
fòs eksesif ki te itilize.  
  
Lejislasyon an antre anvigè imedyatman epi pral otorize Madan Horne aplike pou 
benefis retrèt Eta New York ak sistèm retrèt lapolis lokal la.  
  
Senatè Timothy Kennedy te deklare, "Mwen remèsye Cariol Horne pou sèvis 
enkondisyonèl li nan kominote nou an ak refi li pou rete bra kwaze ak gade enjistis k ap 
fèt, kèlkeswa sa koute. Apre yo te penalize li pandan plizyè ane dèske li fè sa ki kòrèk 
la, mwen te fyè pou m sipòte lejislasyon sa a pou ba li pansyon retrèt li te touche ak 
merite. Mwen remèsye kolèg mwen Lidè Majorite Peoples-Stokes dèske li te asire 
Asanble a adopte pwojè lwa sa a epi Gouvènè Hochul dèske li siyen pwojè lwa sa a".  
  
Crystal D. Peoples-Stokes, ki se Manm Asanble, te deklare, "Cariol Horne, yon 
ansyen ofisye lapolis Buffalo, te montre pwofil kouraj lè nan yon moman desizif, li te 



chwazi aji pou entèvni kont yon lòt ofisye ki te itilize fòs ki pa rezonab kont yon sivil. Zak 
kouraj li a te koute ofisye Horne karyè li. Erezman, lajistis te genyen. Lejislasyon sa a ke 
mwen te sipòte avèk siksè ak adopte nan Asanble Eta New York pral ede pote yon 
rezilta pozitif nan sitiyasyon sa a epi bay Madan Horne tout benefis retrèt yo ke li merite 
resevwa legalman. Mwen ta renmen aplodi Gouvènè Kathy Hochul ak ko-sipòtè mwen 
Senatè Eta New York Tim Kennedy pou lidèchip yo nan ede korije enjistis sa a ki te 
atire atansyon nasyonal nan mitan yon seri pwoblèm sosyal".  

